
Né mbledhje morén pjesé: Ferat Shala, kryetar, Jeta Statovci, zévendéskryetare e paré, Fidan
Jilta, zévendéskryetare e dyté, Mimoza Kusari-Lila, Armend Muja, Driton Hyseni, Gramos
Agusholli, Valentina Bunjaku - Rexhepi dhe Pal Lekaj anétaré.

Mungoi: Abelard Tahiri, anétar
| ftuar: Ymer Fejzullahu, Bordi i Zyrés sé Rregullatorit té Energjisé - ZRRE

Pjesémarreés tjeré: Lutfije Dervishi, Gani Bucaj, Arta Isufi dhe Adnan Prenigi anétaré té Bordit
té ZRRE-sé, Valdet Hadri, Muhamet Bytyci dhe Ermira Llapashtica - Kuvend, Salih Hoxha — GP
LVV, Ema Krasnigi — KDI, Egzon Dahsyla — Kallxo.com dhe mediat.

Stafi mbéshtetés i Komisionit: Armend Ademaj, Muhamet Morina dhe Veton Raci.

Mbledhjen e kryesoi Ferat Shala, kryetar i Komisionit i ndihmuar nga Jeta Statovci,
zévendéskryetare e paré e Komisionit.
Rendi i dités:
1. Miratimi i rendit té dités;
2. Miratimi i procesverbalit nga mbledhja e mbajtur me daté 25.6.2024;
3. Votimi i Raportit vjetor t¢ Performancés sé Ndérmarrjeve Publike pér vitin pér vitin
2022;
4. Shqyrtimi i propozim-amendamenteve pér Projektligjin nr.08/L-288 pér Mbrojtjen e
konsumatorit;
5. Shqyrtimi i “Kérkesés s¢ deputetes Valentina Bunjaku — Rexhepi, lidhur me monitorimin
e Autoritetit té Konkurrencés té Republikés sé Kosoveés, sa i pérket zbatimit té Ligjit pér
zyrtarét publiké”;
6. Shqgyrtimi i Raportit vjetor té Zyrés sé Rregullatorit pér Energji (ZRRE) pér vitin pér vitin
2023;
7. Shgyrtimi i Raportit vjetor té Ndérmarrjes Publike té Operatorit té Sistemit,
Transmisionit dhe Tregut — KOSTT Sh. A. pér vitin 2023,;
8. Té& ndryshme.

Kryetari konstatoi se jané plotésuar kushtet pér fillimin e punés sé Komisionit dhe e hapi
mbledhjen.



1. Miratimi i rendit té dités

Jeta Statovci, kérkoj gé té largohet pika 7, e rendit té dités, sepse éshté futur né rend té dités né
kundérshtim me procedurén e pércaktuar me Rregulloren e Kuvendit té Kosovés. Ky material
éshté né dispozicion vetém tri dité para se t& mbahet mbledhja e Komisionit, po ashtu, sot kemi
njé rend dite té ngarkuar dhe mandej kemi vizité né terren, pér kéto arsye propozoj gé pika e 7 té
higet nga rendi i dités dhe té caktohet né njérén nga mbledhjet e radhés.

Kryetari, tha se bazuar né kompetencat e mia si kryetar i Komisionit, kam caktuar rendin e dités
dhe ai tha se ky raport éshté futur né rend dite edhe pér faktin se njé pjese té anétareve té bordit
té KOSTT-it ju pérfundon mandati javén tjetér dhe uné nuk kam mundur té pajtohem qé té iké
mandati i tyre pa raportuar né Kuvend. Ka pasur intenca qé té konsumohet afati i njé pjese té
anétareve té bordit, pa raportuar né Komision dhe uné nuk kam mundur té pajtohem mé kété
fakt, andaj, edhe kam dashur q¢ KOSTT té raportojé né lidhje me pretendimet pér shkelje
procedurale dhe ligjore lidhur me zhvillimet né KOSTT, sidomos né lidhje me dhénien e
garancive milionéshe nga KOSTT-i pér ¢éshtjen e investitoréve strategjiké, etj.

Jeta Statovci, tha se né si Komision kemi trajtuar té gjitha ¢éshtjet e hapura, por né lidhje me
diskutimet tuaja, kéto jané ¢éshtje té cilat i pérkasin zhvillimeve té vitit 2024 dhe shqyrtimi i
raportit té punés sé KOSTT-it éshté pér vitin 2023, andaj, kjo mund té rivendoset né rend dite né
njérén nga mbledhjet e radhés.

Valentina Bunjaku — Rexhepi, tha se nga ana e KOSTT-it nuk &shté dashur té pritet dita e
fundit pér dorézim té raportit té punés, ajo propozoi qé kjo piké té caktohen né rend dité pér ditén
e enjte dhe té shqyrtohet ky raport pa i skaduar mandati njé pjese té anétareve té bordit.

Armend Muja, tha se duhet t& marrim kohén e duhur pér shqyrtim té raportit dhe té caktohen
njé mbledhje tjetér ku do té shqyrtohet ky raport.

Pal Lekaj, tha se éshté me rendési gé raportimi i anétareve té bordit té KOSTT-it duhet té ndodh
brenda kohés né té cilén éshté bordi i kompletuar dhe té mos pritet pérfundimi i afatit té mandatit
té njé pjese té tyre.

Pas diskutimeve, me gjashté (6) vota Pér, réndi i dités u miratua me propozimin pér largimin e
pikés 7, Shqyrtimi i Raportit vjetor té Ndérmarrjes Publike té Operatorit té Sistemit,
Transmisionit dhe Tregut — KOSTT Sh. A. pér vitin 2023.

2. Miratimi i procesverbalit nga mbledhja e mbajtur me daté 25.06.2024

Procesverbali i mbledhjes sé mbajtur mé 25.06.2024, u miratua pa vérejtje.

3. Votimi i Raportit vjetor té Performancés sé Ndérmarrjeve Publike pér vitin pér vitin
2022

Kryetari, theksoi se né mbledhjen e fundit e kemi shqyrtuar kété raport, mirépo, né mungesé
kuorumi pér vendimmarrje nuk éshté proceduar tutje.



Komisioni me gjashté (6) vota Pér, nxori kété:
Rekomandim

1. Té miratohet raporti vjetor té Performancés sé Ndérmarrjeve Publike pér vitin 2022;
2. Raporti i procedohet Kuvendit sipas procedurés.

4. Shqyrtimi i propozim-amendamenteve pér Projektligjin nr.08/L-288 pér Mbrojtjen e
konsumatorit;

Kryetari, tha se né bazé té nenit 76 té Rregullores sé Kuvendit, e kemi né shqyrtim propozim-
amendamentet pér Projektligjin nr.08/L-288 pér Mbrojtjen e konsumatorit, ia kaloj fjalén
kryesuesit té grupit punues, z. Driton Hyseni, gé ta paraget para Komisionit, propozim-
amendamentet.

Driton Hyseni, tha se pér shkak té racionalizimit té kohés, propozoj gé amendamentet té
votohen né grup, pér arsye se kéto ndryshime nuk paragesin ndonjé ndryshim substancial té
ligjit. Po ashtu, ju informoj gé grupi punues ka mbajtur dégjim publik dhe takime pune ku kemi
trajtuar ligjin nen pér nen, andaj ftoj gé projektligji se bashku me amendamente té votohen né

grup.
Pas debatit, Komisioni me gjashté (6) vota Pér, nxori kété:

Rekomandim

1. Té miratohet raporti me amendamente i Projektligjit nr.08/L-288 pér Mbrojtjen e
konsumatorit;
2. Raporti procedohet tutje sipas procedurés.

5. Shqyrtimi i “Kérkesés sé deputetes Valentina Bunjaku - Rexhepi, lidhur me
monitorimin e Autoritetit té Konkurrencés té Republikés sé Kosovés, sa i pérket zbatimit té
Ligjit pér zyrtarét publiké”

Kryetari, tha se né mbledhjen e fundit, kolegia znj. Bunjaku — Rexhepi, e ka béré njé kérkesé,
té diskutohet né rend dite, mundésia e monitorimit pér funksionimin e punés sé népunésve
publiké né Autoritetin e Konkurrencés sé Kosoveés. la kaloj fjalén propozueses té arsyetojé
propozimin.

Valentina Bunjaku — Rexhepi, bazuar né diskutimet kur ishin né raportim Autoriteti i
Konkurrencés, né lidhje me shfagjen e disa parregullsive, kérkoj mbéshtetjen e kérkesés pér
monitorim te népunésve publiké né Autoritetin e Konkurrencés sé Kosovés dhe pér mbikéqyrjen
e zbatimit té Ligjit pér Mbrojtjen e Konkurrencés si vijon: duke kérkuar me shkrim nga
KPMSHC-ja pér monitorim urgjent nga ana e tyre, kérkoj mbéshtetjen tuaj qé kjo kérkesé té
béhet bashkérisht nga Komisioni.



Armend Muja, tha se ka nevojé pér qartésim se a béhet fjalé pér monitorim té Ligjit pér
Mbrojtjen e Konkurrencés, nése po, kjo éshté né fushén e kétij Komisioni, kurse nése kérkesa
éshté KPMSHC, atéheré kjo kérkesé duhet té shkoj pérmes Komisionit pér Administrate Publike.
Kéto kérkesa mund té shkojné ndaras sepse késhtu edhe funksionon.

Valentina Bunjaku — Rexhepi, tha se kérkesa éshté pér monitorim té Ligjit pér Mbrojtjes sé
Konkurrencés, pér cka kérkoj mbéshtetjen tuaj, kurse né lidhje me KPMSHC-né, ne mund ta
béjmé si kérkesé qé té shkojé pérmes komisionit tjetér. Ne kemi té drejté dhe kérkesa ime éshté
gé ky monitorim té del nga ky Komision.

Mimoza Kusari — Lila, tha se né mbledhjen kur ishin né raportim Autoriteti i Konkurrencés,
kishte njé debat me shkarje t¢ médha dhe ka pasur deklarime apo kategorizime, té cilat nuk i
béjné nderé retorikes sé punés né Komision, sidoqofté né lidhje me kérkesén e koleges Bunjaku,
né situatén kur gjashté (6) deputeté kané té drejté té kérkojné mbikéqyrje té zbatimit té ligjit, kjo
mund té béhet edhe nga grupi parlamentar té cilit i takon. Né kéto rrethana, ne nuk mund t’i
bashkéngjitkemi kérkesés tuaj, né lidhje me vlerésimin e mbikéqyrjes sé Autoritetit té
Konkurrencés, gjithmoné, gofté né raportim, qofté né trajtim té vendimeve etj., né aspektin
pérmbajtjesor, kurse né aspektin e ¢éshtjeve té zbatimit té Ligjit pér népunés publiké gé éshté
pérgjegjés KPMSHC, kjo éshté ¢éshtje tjetér té cilés ne nuk mundemi me iu bashkéngjit.

Valentina Bunjaku — Rexhepi, né lidhje me performancén dhe problemeve té tjera, kérkova
monitorimin e atij institucioni, nése déshironi gé ajo agjenci té performojé miré, duhet té béhet
monitorimi, pértej késaj ne, kemi té drejté pér njé monitorim té tillé. Sa i pérket té drejtés time qé
kjo kérkesé té shkoj pérmes grupit parlamentar, nuk dua ta politizoj kété ¢éshtje, prandaj kérkova
mbéshtetjen e Komisionit.

Jeta Statovci, tha se né bazé té e-mailit, shohim se kolegia veg i éshté drejtuar KPMSHC-sé né
kuadér té kompetencave té saj si deputete, kjo &shté njé ¢céshtje specifike dhe nuk ndérlidhet me
térésiné e ligjit pér mbrojtjen e konkurrencés. Monitorimi i ligjit béhet kur kemi problem me
zbatimin e ndonjé dispozite ligjore, dhe kété as nuk e kemi né plan té punés sé Komisionit apo
nuk kemi ndonjé adresim gé ka probleme me zbatim té ligjit pér mbrojtjen e konkurrencés.

Pal Lekaj, tha se monitorimi i ligjit nuk ka arsye té mos pérkrahet, ligjet mund té monitorohen
dhe né baze té gjeturave mund té amendamentohet dhe nuk e kuptoj pse koleget né kété
Komision nuk e pérkrahin njé kérkeseé té tillé.

Armend Muja, tha se né lidhje me kérkesén e deputetes, ka té béjé me kérkesén ndaj KPMSHC
pér monitorim té procedurave té zbatimit té Ligjit pér Shérbim Civil, ¢céshtja éshté monitorimi i
zbatimit té Ligjit pér Shérbyesit Civilé, dhe kjo duhet té jeté né kuadér t€ Komisionit tjetér
funksional.

Driton Hyseni, kérkoj gé kjo ¢éshtje mund té shqyrtohet dhe té futet né planin e punés né
sesionin vjeshtor sepse tanimé jemi né fund té sesionit pranveror.



Kryetari, tha nése ligjérisht nése shohim se ka ndonjé shkelje té ndonjé dispozite ligjore edhe né
rastet kur kjo nuk bie né domenin e Komisionit toné, kjo mund té adresohet pérmes Komisionit
funksional gé mbulon fushén e caktuar.

Pas debatit, me dy (2) vota Pér dhe pesé (5) vota Abstenim, Komisioni nuk e pérkrahu
propozimin e deputetes Bunjaku — Rexhepi.

6. Shgyrtimi i Raportit vjetor té Zyrés sé Rregullatorit pér Energji (ZRRE) pér vitin pér
vitin 2023

Kryetari, tha se né bazé té nenit 10 paragrafi 1, té Ligjit nr.05/L-084, pér Rregullatorin e
Energjisé, kryesuesi i Bordit t&é ZRRE-sé i dérgon Kuvendit raportin vjetor, jo mé voné se 3 (tre)
muaj pas pérfundimit té vitit kalendarik. Raportin e kemi pranuar. Nga stafi e keni marré njé
Memo mé té cilin keni njé analizé dhe disa pyetje lidhur me kété raport vjetor. E uroj z.
Fejzullahu, gé né takimin e Bordit Rregullativ t& Komunitetit té¢ Energjisé (ECRB), té mbajtur né
Athing, éshté zgjedhur i kétij organi té réndésishém ndérkombétar. Pér ta prezantuar raportin ia
kaloj fjalén kryesuesit té bordit z. Ymer Fejzullahu dhe mandej hapim debat.

Ymer Fejzullahu, kryesues i Bordit t¢ ZREE-sé, falénderoi kryetarin pér urimet, ai shtoi se
ECRB éshté organi i pavarur rajonal i Rregullatoréve té Energjisé né Komunitetin e Energjisé,
dhe drejtohet nga Bordi i pérfagésuesve té nivelit té larté nga agjencité kombétare rregullatoré té
energjisé té paléve kontraktuese, vézhguesve dhe pjesémarrésve t€ Komunitetit té Energjiseé.
Mandati i yné si President i ECRB éshté né kohézgjatje prej dy vitesh. Po ashtu, ai njoftoj se
pérvec zgjedhjes né krye té ECRB, lajm i miré éshté edhe vlerésimi i Sekretariatit t& Energjisé
me seli né Vjené, pér ZRRE-né né menaxhimin e Kkrizés se energjisé éshté vlerésuar me me 10
piké pérgindje mé shumé se vitin paraprak. Ai njoftoi po ashtu, se né janar té kétij viti éshté
zgjedhur kryesues i grupit implementues pér market kapling, ky éshté njé projekt i financuar nga
USAID-i.

Lutfije Dervishi, anétare e Bordit t¢ ZRRE, né emér té Bordit t&¢ ZRRE-sé parages raportin
vjetor, ku tha se pjesé e kétij raporti éshté edhe raporti financiar i buxhetit té¢ Rregullatorit pér
vitin 2023. Vlen te theksohet se Viti 2023 éshté shénuar me arritje té larté té punés profesionale
té ZRRE-sé, dhe kjo éshté evidentuar edhe ne Sekretariatin e Komunitetit t¢ Energjisé né
Raportin e tyre Vjetor té Zbatimit pér vitin 2023. Vitin e kaluar ZRRE-ja ka mbajtur njé
mbledhje té pérbashkét me Entin Rregullator té Shqipérisé dhe pérmes njé vendimi, ka eméruar
ALPEX-in Operator té Eméruar té Tregut té Energjisé Elektrike (NEMO). Né vazhdimési té
kétyre proceseve, kryesuesit e Rregullatoréve té Kosovés, Shqipérisé, Magedonisé se Veriut dhe
Greqisé, e po ashtu, edhe kryeshefat e OST-té dhe Bursave e Energjisé Elektrike té kétyre
vendeve, kane nénshkruar Memorandumin e Mirékuptimit lidhur me projektin e Bashkimit té
Tregjeve.

Sa i pérket aktiviteteve té brendshme, Bordi i ZRRE-sé né vitin 2023 ka mbajtur 14 mbledhje
publike, né té cilat jané marré 169 vendime. Kéto vendime kané té béjné me: aprovimin e
rregullave, metodologjive dhe dokumenteve tjera té sektorit t& energjisé dhe ndér to vlen té
ceken: Rregulla pér Pérgatitjen dhe Vlerésimin e Planeve Zhvillimore dhe Investive, Rregulla
pér vet — konsumatorét, Metodologjia pér Pércaktimin e Cmimit Maksimal, Rregullat e tregut
dhe Modeli i Tregut té Energjisé Elektrike.



Gjaté vitit 2023, Rregullatori ka vazhduar monitorimin pér ndérmarrjet e licencuara té energjisé
dhe pérderisa njé vit me herét kishte dhéné gjobé pér ndérmarrjet KEDS dhe KESCO, kété vit
ka dhéné gjoba pér ndérmarrjet KEK dhe KOSTT. Po ashtu, ZRRE-ja e ka pérfagésuar zyrén né
gjykata, né lidhje me kéto vendime sepse té gjobiturit kané refuzuar pér té paguar gjobat, mirépo
éshté rezultuar se ankesat e paléve duhet té jené te ekzekutueshme. Ne fushén e Licencimit dhe
Autorizimit te aktiviteteve té energjis€, ZRRE ka Léshuar shtaté licenca pér Furnizim me
shumicé té energjisé elektrike, tri licenca pér furnizim me energji elektrike, ka vazhduar dy
licenca, ka léshuar autorizimin e teté shogérive me kapacitet rreth 173MW, ka refuzuar
autorizimin e njé shogéri dhe ka dhéné 66 autorizime pér ndértimin e kapaciteteve té reja
gjeneruese pér veté konsum. Tri nga licencat e lartpérmendura i ka njohur né bazé té parimit té
reciprocitetit.

Sa i pérket Mbrojtjes sé konsumatoréve, Rregullatori ka zgjidhur 199 ankesa té konsumatoréve,
ku 140 prej tyre jané vendosur né favor té konsumatoréve, ndérsa 59 ankesa té konsumatoréve
jané refuzuar si té pabaza, Ndérsa, Bordi i ZRRE-sé i ka trajtuar edhe 34 ankesa té
konsumatoréve. Po ashtu, sa i pérket kontesteve mes paléve pér jo balance, ZRRE-ja merr
vendim gé KESCO t’i paguaj KOSTT-it faturat pér jo balancé né vleré prej 11,1 milion € dhe qé
KEDS t’i paguaj KOSTT-it faturat pér jo balanca né vleré prej 3,7milion €. Né vazhdimési,
ZRRE-ja ka vazhduar me aprovimin e dokumenteve sipas legjislacionit pér operatorét OST e
OSSH té energjisé dhe ka aprovuar planet zhvillimore 10 vjecgare dhe 5 vjecgare, planin investiv
njévjecar t& OSSH dhe planin e humbjeve, bilancet, derogimin e dispozitave, vendosjen e
obligimit te FSHU, etj. Né vitin 2023, ZRRE-ja ka realizuar t& hyra né shumé prej 7,6 milion €.
Shuma totale e buxhetit té shpenzuar nga ZRRE-ja né vitin 2023 éshté 680 mije euro dhe pjesa
prej 6.9 milion euro éshté derdhur né Buxhetin e Republikés sé Kosovés sipas legjislacionit.
Realizimi i brendshém i buxhetit pér ZRRE-né né 2023 me até te parashikuar éshté 97.72%.

Sa i pérket funksionimit t& Sektorit t¢ Energjisé pér vitin 2023, kérkesa e pérgjithshme pér
energji elektrike né sistem né vitin 2023, ka pasur njé ngritje pér 2.26%, né krahasim me vitin
paraprak d.m.th. ka gené 6,695 GWh. Prodhimi i gjithmbarshém i energjisé elektrike né vitin
2023 ka gené 5,698 GWh, prej té cilave 86.5% jané nga termocentralet, dhe 13.5% nga HC dhe
BRE tjera jané, dhe pjesa prej 1248 MWh pér té mbuluar kérkesén e pérgjithshme éshté mbuluar
me import. Pér vitin 2023, ZRRE-ja ka lejuar té hyra prej 398 milioné euro pér ndérmarrjet e
parregulluara té energjisé elektrike dhe 10.4 milioné euro pér ndérmarrjet e energjisé termike.
Lidhur me performancén e operatoréve, vlen té theksohet se humbjet né transmetim jané né nivel
té pranueshém, e po ashtu, né OSSh né vitin 2023 ka pasur zvogélim té humbjeve 1.5%
pérgindje krahasuar me vitin 2022.

Gjaté vitit 2023, ¢cmimet e realizuara mesatare kané gen” mé té uléta se té lejuara nga ZRRE-ja,
por sasia e blerjeve té energjisé ka gené dukshém mé madhe se sasia e lejuara nga ZRRE-ja, ku
pér shkak té vjetérsisé se njésive, KEK-u ka pasur rénie té paplanifikuar dhe remonteve té tyre.
Cmimet e energjisé elektrike té tregtuara né tregun e dités né avancé né bursat HUPX/HUDEX
edhe pse jané zbritur né raport me vitin 2022, prapé jané té larta pér vendin toné, ku brezi i
¢cmimeve mesatare pér vitin 2023 rezultoi té jeté 130-135€/MWh. Inflacioni pér Eurozoné — Né
vitin 2023 kishte shénuar rénie nga viti 2022, pérkatésisht nga 8.39%, né 5.4%, prandaj kéta
indikatoré kane pasur efekt né pérditésimin/azhurnimin e té hyrave t" operatoréve té rregulluar
kété vit, ku é&shté rezultuar me zbritje té tarifave. Pér kategoriné e konsumatoréve familjaré,
¢cmimi mesatar i energjisé né vitin 2023 ishte 7.12 €cent/kWh, ndérsa pér konsumatorét
jofamiljaré, ¢mimi mesatar i energjisé &shté 9.27 €cent/kWh. Sipas burimeve te te dhénave nga



Eurostat, Kosova vazhdon té jeté vendi me ¢mimin mé té ulté té energjisé elektrike né rajon dhe
né Evropé.

Rregullatori vazhdon té bashképunojé ngushté me komisionet parlamentare té Kuvendit, me
ministrité pérkatése, Autoritetin e konkurrencés, Sekretariatin e Komunitetit t€ Energjise,
Asociacionin rajonal té rregullatoréve, Késhillin e rregullatoréve, e né baza té rregullta, pérveg
kétyre ka kontaktet — takimet-komunikimet edhe me konsulentét ESA, Tetratech, USAID, té cilét
e kané ndihmuar shumé ZRRE-né, sidomos né mungesé té stafit, prandaj me ndihmén e tyre
kemi realizuar 95% té punéve té planifikuara. Duke pasur parasysh njé performancé té
suksesshme nga kéndvéshtrimi i Rregullatorit, kérkojmé aprovimin e raportit vjetor pér vitin
2023.

Kryetari, tha né lidhje me konstatimet tuaja se Kosova ka ¢mimin mé té ulét té energjisé, né
kuadér té késaj a e trajtoni edhe ¢éshtjen e subvencioneve té cilat me mjetet e taksapaguesve jané
dhéne, sa éshté vlera e mjeteve nga buxheti i shtetit me té cilat éshté subvencionuar sektori i
energjisé. Po ashtu, ai kérkoi informacione né lidhje me jo balancat e KOSTT-it me Ujmanin, ai
kérkoi njé raport me shkrim né lidhje me kété céshtje. Kryesuesi kérkoi informacione rreth
involvimit té ZRRE-sé rreth Parkut té energjisé solare, a mund t& me thoni mendimin tuaj rreth
veprimit t&é KOSTT-it, té cilét kané ndaré rreth 6.7 milion euro letér garanci pér kété projekt, né
fakt e ka parapaguar energjiné e bleré dhe a ka marré konfirmim nga ju KOSTT-i pér kété blerje
té energjisé nga ana e KOSTT-it, a jané ndjekur procedurat e rregullta pér kété veprim dhe cili
éshté géndrimi i juaj né lidhje me kété letér garanci dhe a ndikon né ¢mimin fundor kjo letér
ganranc nga ana e KOSTT-it.

Ymer Fejzullahu, Kkryesues i bordit t¢ ZREE-sé, tha se né lidhje me e subvencionet e
Qeverisé né cmimin e energjisé elektrike, duhet té theksohet se ka pasur efekt pozitiv, ne e kemi
kaluar me pasoja minimale krizén e energjisé elektrike dhe implementimi i bllok tarifés éshté
treguar shumé i suksesshém. Né kéto ¢gmime pérfshihet edhe subvencionimi i energjisé nga ana e
Qeverise, subvencioni i para éshté né vlere prej 100 milioné euro, por duhet ta theksojmé edhe
shtetet né rajon kane pasur subvencionime té energjisé dhe até shumé me shumé se sa
subvencionimi i energjisé nga ana e shtetit toné. Né lidhje me kontestet té cilat jané ngritur nga
cilado palé, ne si ZRRE e kemi shqyrtuar sipas rregullit té zgjidhjes sé kontesteve. Kemi pasur
dy konteste, vlera e tyre ka gene rreth 11 milioné euro, njéri kontest ka gené né mes t&¢ KEDS-it
dhe KOSTT-it, dhe kontesti né mes t& KEK-ut dhe KOSTT-it. Té dy kéto konteste jané zgjidhur
nga ana jone dhe i éshté dhéné e drejté pjesés e cila ka pasur argumente. Né lidhje me Ujmanin,
ne kemi hartuar njé draftraport té cilin ia kemi dérguar Ujmanit, jemi duke prit pérgjigje dhe ne
momentin g€ i kemi t€ plota informacionet, do t’i pércjellim edhe tek Komisioni juaj. Né lidhje
me garanciné e KOSTT, ne si ZRRE nuk kemi asnjé obligim né raport me kété garanciné dhe ne
nuk kemi ende asnjé kérkese pér njohje né shpenzim dhe kurdo qé té vije tek ne, do ta trajtojmé
sipas rregullave né fuqi.

Me kérkesé té tij, Jeta Statovci zévendéskryetare e paré, e zévendésoi kryetarin né kryesimin e
mbledhjes dhe fjalén ia kaloi deputetit Pal Lekaj.

Pal Lekaj, kérkoi informacione rreth asaj se a ka kérkesa té prodhimit té energjisé alternative
nga era, nga uji apo biomasa etj., nése nuk ka kérkesa té tilla, a éshté problemi tek korniza ligjore
apo ku géndron problemi, ai pyeti edhe pér procesin e licencimit té kompanive, kemi kompani té



cilat kane aplikuar pér licencim gé nga viti 2019 dhe ende nuk jané licencuar, ku géndron
problemi, a ka ndonjé afat pér licencim té tyre. Lekaj pyeti rreth monitorimit té funksionimit té
KEK-ut dhe KEDS-it, shoh se keni dénuar KEK-un rreth 3 milion euro, po ashtu, ka njé gjobé
edhe pér KEDS, pse ka ndodh kjo gjobitje e tyre. Ai kérkoi mé shumé informacione rreth
punimeve té KEDS-it, ku tha se edhe né kété kohé vere ku temperaturat jané shumé té larta,
KEDS-i po paralajméron punime né rrjet, cka po ndodh? Né raport e keni pérmendur se
konsumatorét mund té aplikojné pér furnizim nga tregu i liré i energjisé elektrike, a kemi ndonjé
rast té tillé ku konsumatorét kane aplikuar pér furnizim nga tregu i liré?

Ymer Fejzullahu, kryesues i Bordit t¢ ZREE-sé, tha né lidhje me energjiné alternative,
projekti me i madh ka gené 150 megavat me solare né qytetin e Gjakovés, kemi edhe autorizime
té cilat jané mé té vogla, ku nga janari deri me tani, kalohet mbi 7 megavat autorizime pér
konsumatoré té vegjél. Né lidhje me autorizimet nga viti 2019, né asnjé rast nuk ka ndodh qé pér
fajin e ZRRE-sé té mos léshohen licenca, kjo varet edhe nga institucionet tjetra dhe né lidhje me
aplikimet té cilat jané né proceduré, ne presim kompletimin e dokumentacionit dhe kurdo qé
kemi dokumentacion té rregullt, ne si ZRRE do té nxjerrim vendime meritore. Né lidhje me
gjobat gé i cekét, ato jané shqiptuar konform legjislacionit né fuqgi dhe né pérputhje me
pérgjegjésité tona. Né lidhje me ndérprerjet, né rrjetin e shpérndarjes kemi investime té cilat jané
lejuar nga ana e ZRRE-sé dhe fal kétyre investime kemi rrjet t€ miré dhe kéto investime jané
rreth 20 milioné euro dhe ndérprerjet po monitorohen, mirépo, kapacitetet e OSHC-sé nuk jané té
mjaftueshme dhe po punohet gé té mos keté ndérprerje té energjisé elektrike gjaté periudhés sé
dimrit. Né lidhje me tregun e liré, kemi mbi 15 té licencuar, mirépo, pér shkak té ¢gmimeve, asnjé
prej konsumatoréve nuk kané interes té furnizohen me ato ¢mime.

Pal Lekaj, né lidhje me procesin e licencimit, Conture Glogal dihet se ka fituar rreth 20 milioné
euro né arbitrazh, kemi prapé ndonjé kérkese né arbitrazh apo si éshté puna?

Ymer Fejzullahu, kryesues i Bordit t¢ ZREE-sé, tha, se me sa kemi informata, né ZRRE,
ende nuk ka njé kérkese té tillé.

Kryetari, ia kaloi fjalén deputetit Driton Hyseni.

Driton Hyseni, tha se né raportin e vitit 2023, Conture Global ende figuron né procesin e
licencimit dhe mendoj se kjo kompani ve¢ ka marré njé pérgjigje dhe kjo duhet té ceket né
raportin e vitit 2024. Né lidhje me aplikimin pér t& marré autorizime pér veté gjenerim, né raport
thuhet se jané 66 autorizime té léshuara me panele solare, a jané implementuar kéto projekte dhe
a ka ende kérkesa té cilat jané né proces pér licencim, po ashtu, né lidhje me rritjen e numrit té
operatoréve né tregun e energjisé, ne kemi 8 té licencuar né vitin 2022 dhe 2023, ne kemi vetém
KESCO-qé té ofrojé shérbime né raport me konsumatorin fundor, né vitet né vijim, a do té kemi
ndonjé licencim té ndonjé operatori, i cili do té¢ mund té béjé furnizim té konsumatorit fundor.

Ymer Fejzullahu, kryesues i Bordit t¢ ZREE-sé, tha se vetém dje kemi léshuar 85 — 90
autorizime pér konsumatoré, falé edhe subvencioneve té geverise kemi kérkesa té larta pér
zvogélim té faturés pérmes paneleve solare, por edhe ¢mimi i paneleve solare né treg, aktualisht
éshté i volitshém dhe kjo ndikon né kérkesén pér licencim té pérdorimit té energjisé veté
gjeneruese. Sa i pérket furnizuesve té rinj, KESCO, ka obligim qé e kemi vendos né shérbim



universal, ku secili konsumatoré shtépiak dhe té vegjél e ka até té drejté gé i garantohet. Nga
shkurti edhe bursa éshté funksionalizuar dhe kjo i mundéson konsumatoréve gé té lidhin kontraté
duke ju referuar gmimeve té bursés, ky éshté lehtésim pér konsumatorét dhe furnizuesve. Brenda
dy viteve po béjmé pérpjekje té bashkimit té tregjeve me Magedoniné e Veriut dhe me Greqiné
dhe kjo do té jeté po ashtu, njé lehtésim tjetér pér konsumatorét. Sa i pérket furnizimit, ka
furnizues té interesuar dhe po shpresojmé gé né vitin e ardhshém té nénshkruajmé memorandum
bashképunimi edhe me Malin e Zi dhe furnizues edhe nga Mali i Zi. Po shpresojmé gé né té
ardhmen nuk do té kemi nevojé pér nénshkrim t¢ memorandumeve individuale me shtete, por kjo
té mund té béhet pérmes njé marréveshje.

Armend Muja, né lidhje me prodhimin e energjisé, né raport ofroni t¢ dhéna mujore pér
prodhimin e energjisé, por mé shumé relevante jané raporte vjetore, ajo qé shoh né raport éshté
se né vitin 2023 kemi njé rénie té prodhimit té energjisé, kjo pér shkak té prodhimit mé té vogél
té energjisé elektrike me théngjill, si shkak qé KEK-u ka gené né remont B1 ose B2, sa i pérket
energjisé se ripértéritshme, né raport ceket qé energjia e ripétéritshme ka arrit né 708 Gigavat,
apo 11% né raport me gjithé prodhimin e energjisé, ky éshté njé trend né rritje i prodhimit té
energjisé sé ripértéritshme. Energjia e prodhuar dhe energjia e konsumuar, del gé ne kérkesa pér
energji po e tejkalon prodhimin dhe pér pasojé kemi nevojé pér import. Cfaré ndikimi ka pasur
ristrukturimi i tarifave, menjéheré pas ristrukturimi ka réné konsumi i amvisérive, dhe pér kété ai
kérkoi njé raport té detajuar rreth ristrukturimit. Sa i pérket konsumit sipas brezave, né brezin e
paré jané 322 mijé konsumatoré, apo rreth 54% e té gjithé konsumatoréve, por shpenzimi i tyre i
energjisé éshté 34%, a ka kuptim kjo, kurse pjesa tjetér e cila éshté mbi kété brez e shpenzojné
aférisht rreth 67% té energjisé, pér kété na duhet njé analizé e garté. Po ashtu, tek humbjet e
energjisé, ju keni théné se gofshin ato humbje komerciale apo teknike, né vitin 2023, jané diku
20% apo 2% mé pak se sa viti paraprak, humbjet né OSSH nga viti 2013 kane gené 35% sepse ai
éshté viti i privatizimit, deri né vitin 2023, kéto humbje kané arrit né 20% apo jané ulur pér 15%,
ato jané ulé kryesisht tek humbjet komerciale, por tek humbjet teknike ka pas njé ulje shumé té
vogél, ai pyeti rreth shpenzimeve té lejuara pér OSSH né rrjetin elektrik gé nga viti 2013.
Parashikimet kané qgené qé deri né fund té vitit 2023, humbjet komerciale dhe teknike
bashkérisht do té jené 622 Gigavat, kurse parashikimet e ZRRE-se kané gené mé ndryshe, si
pérfundim caqet e vitit 2010 nuk jané mbérri, ai pyeti sa e ka pasur té lejuar humbjen né
rregullimin tarifor dhe sa e ka té realizuar. Tek humbjet e energjisé, ka dallime né distrikte, cila
éshté arsyeja qé distrikti i Pejés dhe Gjakovés ka mé shumé humbje komerciale dhe teknike me
rreth 30%. Né lidhje me garkullimin dhe té ardhura 10 vjecare t¢ KESCO dhe KEDS, ata i kané
té lejuara 404 milioné euro, 90% e faturimit éshté arkétua dhe e ka mbi diku mbi 380 milioné
euro, kur shohim garkullimin e tyre né bazé té dhénave té ATK-sg, shohim 560 milioné euro
garkullim, kah ka ardhur garkullimi i tyre né kéto vlera, e njéjta vlen edhe pér KEDS-in. Njéjté
ndodh edhe me KOSTT-in, cilat mund té jené té hyrat tjera té tyre gé cilat jané mbi vlerén e
lejuar, pse ndodh kjo diferencé.

Sa i pérket devijimeve nga sistemi, del gqé né vitin 2023 ka njé zvogélim té ndjeshém, né lidhje
me borxhin e keq, ai paralajméroi se do té shtrojé pyetje me shkrim.

Ymer Fejzullahu, kryesues i Bordit t&é ZREE-sé, tha se né lidhje me prodhimin, kemi pasur mé
pak se sa né vitin paraprak, mirépo ne konsiderojmé se éshté i arsyeshém pér faktin se kemi
pasur stabilitet me energji elektrike nga gjeneratorét vendoré gjaté késaj periudhe pér shkak té
remonteve apo investimeve né KEK, té cilat konsiderojmé se e kané rritur siguriné e investimit



me energji elektrike, sidomos né periudhén e dimrit. Né lidhje me burimet e ripértritshme,
detyrimet né raport me sekretariatin, e kemi né total konsumimin, por jo detyrimisht me raport
me prodhimin, deri né vitin 2023 e kemi rreth 32%, ku 18% mbulohet nga druri, i cili pérdoret
pér zjarr né zonat rurale, rreth 6% éshté prodhim nga energjia e ripértritshme, trendi éshté qé té
arrihet synimi i 2030-&s. Né lidhje me té dhénat nga brezi, rreth 70% e konsumatoréve i pérkasin
brezit t& shfrytézimit té energjisé deri né 800 megavat, por kété céshtje do ta rishikojmé prapé.
Né lidhje me investimet né OSSH, péraférsisht né ¢cdo 5 vjecar i kemi lejuar diku 100 milioné
euro, né 5 vjecarin e dyté me disa projekte emergjente, jané lejua diku rreth 130 milioné euro,
ZRRE-ja ndéshkon né fund té c¢do viti tarifor mosrealizimin e investimeve té lejuara. Ne kemi
kérkuar auditim té brendshém 10 vjecar dhe té shohim té gjitha bilancet. Humbjet e lejuara jané
té pérfshira me gjithé humbjet né veri, né vitin e kaluar humbjet teknik dhe komerciale jané
15.8%, cdo mosrealizim i trageteve éshté kosto gé mbulohet nga ana e OSSH-sé dhe jo nga
konsumatori, nése e shihni né 2 vitet e kaluara pér shkak té mosrealizimit té trageteve dhe pér
shkak té devijimeve né sistem OSSH-ja ka pasur 20 milioné euro humbje dhe 16 milioné euro
kosto shtesé. Sa i pérket humbjeve népér distrikte, pér dallimet e humbjeve nuk kemi studim
konkret, por né bazé té dhénave nga e kaluara, ta zémé si shembull distriktin e Mitrovicés,
pérvec pjesés veriore, ka ndikuar edhe shkalla me e larté e vjedhjeve dhe mos efikasiteti i
gjykatave.

Kryetari, tha se distrikti i Pejés ka pozicion gjeografik mé specifik sesa vendet tjera dhe
cilésimet se né até rreth ka vjedhje mé shumé, éshté miré ta analizohen mé miré sepse gasja si¢
éshté zona turistike e Rugovés mund té ndryshoje kéto té dhéna, andaj duhet té jemi mé té
kujdesshém kur nuk i kemi té dhénat e sakta.

Ymer Fejzullahu, kryesues i Bordit t&é ZREE, tha sa i pérket ¢éshtjes té hyrave, KESCO i ka té
hyrat e rregulluara dhe té parregulluara, té hyrat e rregulluara pércaktohen nga ana e ZRRE-sé,
shumé pak, ka té hyra té parregulluara, por ajo varion nga konsumatorét e médhenj. Te KEDS-i
mund t’i lejohen shembull né vitin vijues 127 milioné euro, mirépo, megenése ka pasur edhe nga
10 ose 15 milioné euro nga viti i kaluar dhe kjo korrigjohet né vitin e ardhshém, té hyrat e
parregulluara né KEDS, nuk e tejkalojné vlerén prej 10 milioné euro. Njé ndryshim tjetér mund
té jeté norma e ndryshme e zhvlerésimit, po ashtu, KEDS dhe té gjitha ndérmarrjet kané 3 lloje té
pasgyrave, pasqyrat rregullative, pasqyrat sipas raportimit standardeve ndérkombétare té
raportimit financiar dhe pasqyrat pér ¢éshtje t¢ ATK-sé&. Né lidhje me borxhin e keq, kété vit
kemi filluar ta trajtojmé borxhin e keq edhe ndaj KESCO-s, nga 3.4% éshté ulur né 2.27% né
procesin tarifor. Ai njoftoi po ashtu, gé jané 10 pozita té lira por té cilat nuk plotésohen sepse
nuk ka interesim pér shkak té pagés gé ofrohet, kemi 4 zyrtaré qé e kané léshuar ZRRE-né dhe
kjo paraget shqgetésim pér funksionimin toné.

Jeta Statovci, theksoi se krahasuar me tabelat, shohim se niveli i prodhimit ka mbetur relativisht
I ngjashém, mirépo, tek ¢éshtja e importit kemi njé lloj pérgjysmimi i importit, cka ka ndikuar gé
té jeté kjo ulje e importit?

Ymer Fejzullahu, kryesues i Bordit t¢ ZREE-sé, tha se njé nga efektet kryesore gé ka ndikuar
né rénien e importit, mund té jeté reduktimi i humbjeve.

Jeta Statovci, pyeti rreth procedurave té licencimin mbi 5 megavat dhe nén 5 megavat, shohim
se pér licencat nén 5 megavat jané vetém 4 licenca. A béni ndonjéheré ndonjé kontroll se sa ka
kérkesa té deponuara dhe sa ka autorizime té léshuara sepse ka ankesa se ka vonesa né dhénien e
autorizimeve?

Ymer Fejzullahu, kryesues i Bordit té ZREE-sg, tha se ¢do vit, kur béhen planet 10 vjecare,
njé prej komponentéve éshté edhe pérkrahja e burimeve té ripértritshme té energjisé, pér shkak té
gjendjes ekzistuese té rrjetit, OSSH ende nuk éshté né gjendje té inkorporoj nivelin e kénagshém
té burimeve té ripértritshme, por niveli éshté i kénagshém.

Jeta Statovci, pyeti rreth tarifés sé rikycjes, a aprovon ZRRE-ja kéto tarifa dhe a béni
kategorizim né bazé té gjendjes ekonomike té faljeve apo éshté tarifé e pérgjithshme?

Ymer Fejzullahu, kryesues i Bordit t¢ ZREE-sé, tha sé shkycjet ndodhin me paralajmérim, né
shumicén e rasteve Kjo tarifé nuk aplikohet, mirépo, ata kané té drejté té kérkojné kété tarifé
sepse kjo krijon kosto shtesg, pér konsumatorét gé nuk mund té€ mbulojné shpenzimet e energjisé
elektrike, jané kategorité e caktuara té cilat mbéshteten nga institucionet adekuate.

Kryetari, paraqgiti tre kérkesa, pér té cilat kérkoi pérgjigje me shkrim, lidhur me procesin
kthimit té borxheve nga proceset népér gjykata; kérkoi njé informaté rreth kolapsit rajonal
energjetik té para pak ditésh, cili éshté opinioni i juaj; pyeti rreth fillimit t& monitorimit té
Ujmanit, a mund ta kemi vendimin dhe informacione rreth kétij monitorimi gé erdhi si kérkesé
nga KOSTT-i.

Ymer Fejzullahu, kryesues i Bordit t¢ ZREE-s&, tha né lidhje me kthimin e mjeteve, ne kemi
obliguar KEDS-in qé konform vendimeve té gjykatave té béjné kthimin e mjeteve tek
konsumatorét, ende nuk ka filluar kthimi i mjeteve, por éshté dashur nga muaji gershor té fillojné
kéto kthime. Né lidhje me pyetjen tuaj rreth kolapsit energjetik rajonal, fatmirésisht Kosova ka
ndihmuar shtete e regjionit, ka gené shtytésja kryesore pér rikthimin e sistemit. Sa i pérket
monitorimit té Ujmanit, drafti &shté hartuar nga stafi dhe pérvojat e méhershme jané gé kéto
monitorime zgjasin, nga pérvoja e kaluar, besoj se ky monitorim do té zgjasé sé paku 1 vit.

Pas debatit, kryetari konstatoi, se presim raportet me rekomandime té Komisionit pér Buxhet
dhe Komisionit pér Financa Publike, mandej e procedojmé né seancé rezolutén, si¢c parashihet
me ligj dhe rregullore.

7. Té ndryshme
Céshtjet vijuese

Mbledhja pérfundoi né orén 14:00.
E pérgatiti: Stafi mbéshtetés i Komisionit. Ferat Shala,

Kryetar i Komisionit

